
Sumáriu Ezekutivu
Vizaun Jerál

Programa Hametin-Família ne’ebé dezenvolve husi Ministériu Solidariedade Sosiál no Inkluzaun no 
ONG Ba Futuru no suporta husi UNICEF, tuir kedas ho estudu liña-baze ne’ebé hala’o iha 2015 kona-ba 
Koñesimentu, Atitude no Prátika (KAP) ho kolaborasaun ho Rain Barrel Communications ne’ebé implementa 
pilotajen iha munisípiu Ermera no Viqueque entre tinan 2017 no 2019. Iha fulan-Dezembru tinan 2020 to’o 
Juñu tinan 2021, Ba Futuru ho apoiu hosi Rain Barrel Communications, hala’o estudu-finál KAP ida kona-ba 
prátika Hametin-Família ne’ebé harii iha 2015 ho estudu liña-baze hodi determina impaktu husi programa 
Hametin-Família ba inan-aman sira-nia KAP iha munisípiu pilotu rua ne’e. Relatóriu ida-ne’e aprezenta 
rezultadu estudu ida-ne’e no kompara pilotajen munisípiu sira hodi kontrola munisípiu Lautém no Liquiçá, 
ne’ebé la implementa programa Hametin-Família. Rezultadu sira-ne’e mós kompara ho dadus ne’ebé 
halibur iha estudu KAP lina-baze 2015 nian, ne’ebé hala’o iha distritu haat hanesan ho estudu atuál.

Antesedente

Faze dahuluk husi programa Hametin-Família ne’ebé hala’o iha tinan 2014 no inklui mós dezenvolvimentu 
enkuadramentu ida ba edukasaun no apoiu ba tau-matan na’in sira. Faze daruak mak hala’o entre tinan 
2015 - 2020 no inklui estudu liña-baze ba Koñesimentu, Atitude no Prátika sira (peskiza ne’e) ne’ebé informa 
dezeñu no prestasaun programa Hametin-Família ne’ebé inklui kampaña multi-mídia, sesaun Hametin-
Família baze iha komunidade, vizita uma/família sira. Entre tinan 2017 to’o ohin loron, programa Hametin-
Família ne’e hala’o pilotajen iha postu administrativu rua (Railaco no Uatucarbau), iha munisípiu rua, 
Ermera no Viqueque. Objetivu husi vizita ne’e mak atu atinji/to’o ba suku 87 iha tárjetu munisípiu rua ne’e. 
Faze datoluk mak programa ne’ebé kompostu husi estudu-ikus ida-ne’e no subsekuénsia adaptasaun ba 
programa  hasa’e eskalaun Nasionál. Estudu-ikus KAP ne’e inklui komponente kualitativu no kuantitativu no 
ho objetivu atu avalia impaktu husi programa Hametin-Família. 

Dezeña Programa Hametin-Família nian tuir prinsípiu komunikasaun sosiál no mudansa atitude ne’ebé 
inklui mensajen konsistente no repetitivu iha kanál mediatu no interpesoál tomak. Sentrál husi dezeñu 
programa Hametin-Família ne’e mak konseitu komunikasaun hanesan diálogu ida, ho prosesu dalan rua 
ne’ebé permite parseiru komunidade sira atu envolve iha desizaun sira ne’ebé iha relasaun ba sira, no katak 
solusaun no mensajen sira tenke kontestualizadu lokál, tuir kultura ne’ebé relevante no mós konsidera 
variasaun rejionál sira. Prinsípiu hirak-ne’e informa kona-ba dezeñu programa dezeñu tomak, peskiza, no 
no fornesimentu inklui foku ba vizita uma-kain/família ho pár (idade-hanesan) sira no dezeñu ba sesaun 
komunitáriu sira. Programa ne’e ho intensaun atu kontribui ba mudansa atitude iha área foku sanulu tomak, 
hanesan tuir mai:

Hametin-Família enjerál: Kompriende katak inan-aman sira mak influénsia boot liu ba sira-nia oan nia moris, 
no katak bainhira iha aman ne’ebé envolve an ne’e importante tebes ba oan sira-nia moris.
  
Estimulasaun sedu: Interasaun ho ita-boot nia oan iha inan-nia úteru/oan fatin no husi tempu ne’ebé sira 
moris liuhusi jogu no múzika, rima, istória no leitura. 

Protesaun labarik: Asegura katak labarik sira hetan tratamentu no supervizaun hosi adultu ka labarik idade 
ne’ebé boot liu tinan 10 no proteze ita-boot nia oan hosi violénsia fíziku no forma abuzu hotu-hotu. 

Disiplina Pozitivu: Utiliza disiplina aprosimasaun ne’ebé pozitivu ba ita-boot nia oan sira hodi rezolve 
konflitu ka reorienta ba hahalok aat. 

Nutrisaun: Fó-han ita-boot nia oan nurak sira (fulan 6 to’o fulan 23) ho ai-han nutritivu loron-loron, ezemplu 
manu-tolun, na’an-aten, na’an-manu, fore-mungu ka koto. 

Ijiene: Fase liman ho sabaun no bee iha tempu importante sira hanesan molok han, molok fó-han ba labarik 
sira, molok te’in, hafoin uza sentina, hafoin hamoos bebé nia kidun no hafoin kaer sasán fo’er. Para keta soe 
fo’er boot arbiru iha fatin nakloke. 

Rejistrasaun Moris: Rejista ita-boot nia oan imediatamente hafoin moris. 

Sinál perigu ba saúde:  Lori kedas ita-boot nia oan ba fasilidade saúde sekarik  iha sinál ne’ebé hatudu sira 
moras grave. 

Edukasaun ba Labarik sira Hotu: -Haruka ita-nia oan ba eskola husi idade ki’ik, kontinua involve-an iha ita-
boot nia oan nia aprendizajen no fó apoiu ba sira-nia servisu-ba-uma (SbU/TPC). 

Asuntu adolexente sira: Ko’alia ho ita-boot nia oan adolexente sira kona-ba asuntu sira ne’ebé relasiona 
ho mudansa isin-lolon, seksu no seksualidade hodi nune’e prepara sira ba futuru.

Aleinde área foku sanulu ne’e, estudu-finál ne’e mós sukat KAP inan-aman sira-nian relasiona ho aman 
sira-nia envolvimentu iha Hametin-Família, violénsia kontra feto no labarik-feto (VKFLF) no violénsia husi 
parseiru intimu (VPI), no hamutuk ho sira-nia envolvimentu iha programa Hametin-Família.

Objetivu sira husi estudu

Objetivu jerál husi estudu-finál ne’e mak atu avalia komprensaun atuál husi inan-aman sira-nia koñesimentu, 
atitude no prátika sira (KAP) relasiona ho programa Hametin-Família iha Timor-Leste no identika área hirak 
ne’ebé husi programa Hametin-Família mak iha efeitu pozitivu ba sira. 

Estudu ida-ne’e buka atu avalia implementasaun husi tárjetu (sesaun komunitáriu), no intensivu ba (vizita 
uma-kain/família sira no apoiu ba-malu entre pár/idade-hanesan) intervensaun sira, no mós respondente 
sira-nia espozisaun to’o no persepsaun respondente sira kona-ba intervensaun mídia públiku sira hanesan 
espot rádiu. Objetivu hirak ne’e hetan informasaun husi revizaun adisionál ida ba literatura sira inklui 
relatóriu detallu ida kona-ba programa Hametin-Família, mellora prátika globál atualizadu, rezultadu husi 
peskiza lina-bapze ba KAP no konsultasaun ho inan-aman sira, tau-matan na’in no parseiru Timor-oan sira 
ne’ebé deskreve iha Termu Referénsia (TR). 

Objetivu espesífiku husi survei KAP nian mak atu:

• Komprende mudansa KAP iha inan-aman no benefisiáriu Bolsa da Mae sira, transfere osan husi 
tinan 2015 to’o 2020, iha postu Administrativu haat ne’ebé identifikadu;

• Komprende se karik iha mudansa sira iha KAP diferente iha pilotajen munisípiu sira (kazu) bainhira 
kompara ho kontrolu munisípiu;

• Komprende seráke - no to’o iha nível ida ne’ebé – mak implementasaun programa Hametin-Família 
kontribui ona ba mudansa ne’ebé observadu iha KAP, hodi kompara resposta inan-aman no tau-
matan na’in sira ne’ebé partisipa iha programa ho sira ne’ebé mak la partisipa;

• Komprende se karik iha diferensa iha mudansa KAP laran tuir tipu partisipasaun no satisfasaun husi 
partisipante ho kualidade no relevánsia husi programa ne’e (vizita família sira, sesaun komunitária, 
aprezentasaun teatru, mensajen rádiu ka aman sira-nia rede-servisu) tipu husi ambiente komunidade 
nian (rurál no naun-rurál) seksu partisipante sira-nian, lian ne’ebé sira ko’alia no variavel sira seluk;

• Komprende mudansa inan-aman sira-nian kona-ba papél espesífiku jéneru no relasaun enjerál 
entre feen no la’en iha moris-di’ak/bein-estár iha uma-kain; no,

• Komprende sekarik iha diferensa iha nivel no lala’ok ne’ebé aman sira ne’ebé partisipa ona iha 
programa Hametin-Família ne’ebé envolve iha Hametin-Família kompara ho sira ne’ebé la involve 
iha programa Hametin-Família ne’e.

 

Metodolojia

Estudu ne’e inklui komponente kuantitativu no kualitativu ne’ebé, hamutuk fó permite ba peskizador sira 
atu foti konkluzaun konfiavel kona-ba efeitu husi programa Hametin-Família iha área foku sanulu ne’e 
tomak, no área adisionál husi aman sira-nia envolvimentu iha Hametin-Família no VKFLF. Peskiza ne’e hala’o 
iha fulan-Janeiru no Fevereiru 2021 no superviziona husi Ba Futuru  ne’ebé organiza ekipa peskiza husi 
Universidade Timor-Leste. Konsultór sira husi Rain Barrel—hala’o konsultasaun ho Ba Futuru no UNICEF— 
dezenvolve ona dezeñu estudu no ferramentu peskiza sira no hala’o análiza ba dadus sira. Totál survei iha 
889,  entrevista kle’an individuál (IKI) sira hamutuk 33 no diskusaun foku grupu (DFG) ualu hala’o iha postu 
administrativu haat iha munisípiu haat. Tuir-mai iha tan istória Mudansa Signifikante Liu (MSL) mak halibur 
iha munisípiu pilotajen sira.1 Rezultadu husi análiza dadus agrupa tuir kada área foku prinsipál sanulu no 
inklui rekomendasaun espesífiku sira. Adisionál rekomendasaun ba programa Hametin -Família inklui ona 
iha seksaun finál relatóriu ida-ne’e nian.

1  Maske respondente hotu ba survei/peskiza ne’e mak husi benefisiáriu Bolsa da Mãe (BdM), maibé programa Hamentin-Família 
ne’e distribui universalmente ba kualkér ema iha área refere, la limita ba benefisiáriu BdM sira. Sesaun Hametin-Família sei iha 
partisipante sira ne’ebé mak  mai husi BdM no la’ós-BdM.

Rezultadu xave sira

Karakterístika Báziku husi Populasaun

Respondente hotu-hotu selesionadu tanba sira-nia inkluzaun iha lista benefisiáriu BdM ne’ebé fornese husi 
MSSI. Lista BdM ne’ebé utiliza ba estudu ida-ne’e hanesan lista ne’ebé uza iha lina-baze 2015 nian. Maioria 
respondente sira (pursentu 96) mak feto sira tantu kaben-na’in ka sira ne’ebé hela ho sira-nia kaben/
barlekeadu. Idade médiu husi respondente sira mak tinan 45 no númeru médiu hosi labarik kada uma-kain 
mak 3.6. Nivel Edukasaun relativamente ki’ik liu no ho 54% de’it husi respondente sira mak atende/tama 
ona eskola. Alfabetizasaun ki’ik liu ho pursentu 40 de’it husi respondente sira ne’ebé bele lee fraze simples 
ida. Enjerál iha nivel espozisaun ki’ik ne’ebé konsistente ho - no utiliza - mídia entre respondente sira, ho 
de’it pursentu 11 ne’ebé relata katak sira lee jornál. Rádiu no Televizaun iha númeru utilizasaun ne’ebé aas 
liu, maske menus husi metade respondente sira mak relata utiliza mídia sira-ne’e. Utilizasaun internet ki’ik 
liu, iha de’it pursentu 4 ne’ebé relata utiliza internét no pursentu 61 hosi respondente sira relata katak sira 
iha telemóvel privadu.

Sumáriu Rrezultadu ba Área Foku Prinsipál Sanulu

Tabela 1 iha pájina hirak tuir mai ne’e aprezenta rezultadu sumáriu ba komunikasaun –relasiona ho indikadór 
sira ba kada área foku prinsipál sanulu ne’ebé determina husi porsaun kuantitativu husi peskiza nian. 
Rezultadu kompletu inklui ho inkéritu kualitativu aprezenta iha relatóriu ne’e tomak.

Tabela 1: Sumáriu rezultadu ba área foku prinsipál sanulu ba grupu pilotu no kontrolu.

 2 Indikadór ida-ne’ebé iha relasaun ho komunikasaun mak indikadór ne’ebé hatán diretamente ba intervensaun komunikasaun sira, 
porezemplu ema sira-nia koñesimentu ka fiar kona-ba prátika liuliu hametin-família nian. Normalmente indikadór sira iha atividade 
avaliasaun relasiona ho sasukat to’o iha pontu ne’ebé mak prátika sira ne’e iha mudansa. Iha relatóriu ida-ne’e ami foka liu ba 
indikadór sira relasiona ho komunikasaun tanba identifika área sira ne’ebé mak materiál komunikasaun ba sesaun hametin-família 
no kampaña mídia sira tenke foku.

Área Foku Prinsipál
Prátika jerál kona-ba Hametin-família

Komunikasaun relasiona ho Indikadór sira 
Inan-aman no tau-matan na’in sira hatene no fiar katak labarik sira hotu presiza domin inkondisionál, domin verbál no 
fíziku, seguransa emosionál no sensibilidade ba sira-nia nesesidade no sentimentu sira.

Rezultadu inkéritu kuantitativu nian
Área foku ida-ne’e la inklui espesifikamente iha levantamentu/survei kuantitativu, maibé diskute ona iha sesaun 
hametin-família komunitária.

71%
63%

Komunikasaun prinsipál relasiona ho Indikadór sira
Inan-aman tau-matan na’in sira fiar katak oan sira iha 
inan nia knotak bele rona lian husi li’ur [5101]*

Inan-aman no tau-matan na’in sira bele hato’o 
maizumenus razaun ida hodi  ko’alia ka kanta ba oan 
ne’ebé seidauk moris [5102a.1]

Inan-aman sira hatene katak labarik sira aprende 
liuhusi halimar[5103]

Inan-aman no tau-matan na’in sira bele hato’o 
maizumenus buat ida ne’ebé labarik sira aparende 
husi etisimulasaun sedu [5103a, a - d]

Inan-aman no tau-matan na’in sira fiar katak di’ak atu 
estimula bebé sira liuhusi husu perguntas, temi naran 
sasán sira, no hamnasa [5107a, 5107b, 5107d]

Inan-aman no tau-matan na’in sira fiar katak 
estimulasaun sedu mak benefísiu [5108c]*

Inan-aman no tau-matan na’in sira ne’ebé simu 
informasaun kona-ba tau-matan ba bebé sira  [5109]*

Inan-aman no tau-matan na’in sira fiar katak sira 
tenke lee ba sira-nia oan maizumenus minutu 10 pur 
dia [5110e]* 

Inan-aman no tau-matan na’in sira fiar katak 
importante ba sira-nia oan idade entre 3-5 atende/
tama iha tipu eskola pre-eskolár balu ka iha 
programa edukasaun infantíl [5201]

Inan-aman no tau-matan na’in sira fiar katak 
importante ba sira-nia oan idade entre 3-5 bele 
aprende buat sira ne’ebé utíl bainhira tama eskola 
[5203a]

a

b

c

74%
72%

79%
74%

72%
74%

78%
80%

86%
85%

97%
96%

98%
95%

70%
56%

96%
92%

97%
97%

99%
99%

Komunikasaun prinsipál relasiona ho 
Indikadór sira

Pilotajen
Ermera no Viqueque

Kontrolu
Lautém no Liquiçá

Estimulasaun sedu

Inan-aman no tau-matan na’in sira fiar katak ida-ne’e 
la aseita ba labarik ki’ik sira ho idade fulan 6-24 ne’ebé 
husik hela lasuperviziona ba tempu badak (minutu 15 
ka menus) [6207a]

Inan-aman sira fiar katak importante atu bele haree/
tau-matan iha tempu hotu ba sira-nia oan idade fulan 
6-24[6207b]

Inan-aman sira hanete kona-ba regulamentu lei ne’ebé 
proteje sira-nia oan husi abuzu fíziku no seksuál iha 
Timor-Leste [6301]*

Inan-aman sira hato’o katak sira sei dehan ema ruma 
sekarik sira rona kona-ba abuzu ba labarik sira [6304]

Inan-aman sira sei keixa katak sira simu ona 
informasaun kona-ba abuzu fíziku no abuzu seksuál ba 
labarik sira [6305]*

Komunikasaun prinsipál relasiona 
ho Indikadór sira

84%
81%

85%
81%

62%
43%

63%
58%

27%
18%

Inan-aman sira no tau-matan na’in sira la-konkorda 
ho deklarasaun katak labarik sira tenke hetan kastigu 
fízikamente atu hakia’k labarik sira ho apropriadu [6205]

Inan-aman sira no tau-matan na’in sira fiar katak 
labarik sira aprende kona-ba atitude di’ak bainhira 
regulamentu ne’e esplika ho kalma [6203f]

Inan-aman sira no tau-matan na’in sira simu ona 
informasaun kona-ba dalan ne’ebé di’ak liu atu halo 
disiplina ba oan sira [6202]

Komunikasaun prinsipál relasiona 
ho Indikadór sira

73%
71%

Protesaun Labarik

Disiplina pozitivu

Pilotajen
Ermera no Viqueque

Kontrolu
Lautém no Liquiçá

Pilotajen
Ermera no Viqueque

Kontrolu
Lautém no Liquiçá

95%
94%

47%
34%

90%
92%

Inan-aman sira no tau-matan na’in sira hatene katak 
labarik sira tenke hahú ona han hahán sólidu iha idade 
fulan 6  [4103]3*

Inan-aman sira no tau-matan na’in sira hatene 
katak labarik sira ho idade fulan 6-32 tenke fó han 
maizmumenus dala-tolu iha loron ida
[4104]

Inan-aman sira no tau-matan na’in sira konkorda ho 
deklarasaun katak han hahán variedade mak saudável 
ba labarik sira ho idade fulan 6-32 [4113b]

Inan-aman sira no tau-matan na’in sira fiar katak iha 
ligasaun entre labarik nia hahán no sira-nia dezempeñu 
futuru iha eskola [4113c]*

Inan-aman sira la konkorda ho deklarasaun katak ai-han 
ne’ebé sira sosa iha loza ne’e di’ak liu ba sira-nia oan 
kompara ai-han lokál
[4113g]

Komunikasaun prinsipál relasiona 
ho Indikadór sira

Nutrisaun

99%
99%

99%
98%

57%
56%

5.9 months 
4.9 months

Pilotajen
Ermera no Viqueque

Kontrolu
Lautém no Liquiçá

3  Númeru iha entre paréntes refere ba númeru pergunta iha survei/peskiza kuantitativu, ne’ebé inklui iha Aneksu I.
*  Asterisku/fitun-ki’ik ida ne’e hatudu diferensa estatístika signifikante iha indikadór komunikasaun iha postu administrativu sira 

tomak (X2, p< 0.05). Ida ne’e diskuti ho detallu liu tan iha relatóriu laran.

Inan-aman sira no tau-matan na’in sira hatene kona-ba 
tempu rua importante liu hodi fase liman [4201a-a & 
4201a-b]

Inan-aman sira no tau-matan na’in sira hatene no fiar 
katak iha tempu ne’ebé importante atu fase liman ho 
sabaun [4213a, 4213b, 4213c, 4213d]

Inan-aman sira no tau-matan na’in sira hatene fase 
liman ho sabaun mak oho jerme sira [4204b-a]

Inan-aman sira temi tempu rua importante atu fase 
bebé-nia liman [4208a-b, 4208a-e]

Komunikasaun prinsipál relasiona 
ho Indikadór sira

Ijiene

58%
56%

96%
98%

74%
78%

17%
16%

Pilotajen
Ermera no Viqueque

Kontrolu
Lautém no Liquiçá

Inan-aman sira fiar katak importante atu rejistu sira-nia 
oan-nia moris  [6401]

Inan-aman sira no tau-matan na’in sira katak tempu atu 
rejistra oan-nia moris mak folin liu [6402b]

Inan-aman sira no tau-matan na’in sira bele temi 
maizumenus benefísiu rua husi rejistu bebé imediata 
hafoin moris [6401a – g]*

Komunikasaun prinsipál relasiona 
ho Indikadór sira

Rejistrasaun Moris

99%
99%

97%
99%

94%
73%

Inan-aman sira no tau-matan na’in sira hatene 
maizumenus sinál perigu rua ne’ebé presiza tratamentu 
médiku imediatamente [6101a, d, e, f]

Inan-aman sira no tau-matan na’in sira bele temi 
maizumenus kauza ida ba diarreia [6103a, b, c]

Inan-aman sira hatene tempu loloos ne’ebé mak lori 
labarik ho diarreia ba fasilidade tau-matan saúde  
[6104_4]4

Komunikasaun prinsipál relasiona 
ho Indikadór sira

Sinál Perigu ba Saúde 
no Buka Tratamentu

72%
77%

93%
94%

< 1
< 1

4 Resposta komún liu ba pergunta ida-ne’e mak “imediatamente (pursentu 68  kontrolu, pursentu 75 pilotajen) resposta loloos 
mak “se karik labarik sira la bele han ka hemu. Esplikasaun liutan kona-ba resposta ida-ne’e fornese ona iha relatóriu ne’e.

Pilotajen
Ermera no Viqueque

Kontrolu
Lautém no Liquiçá

Pilotajen
Ermera no Viqueque

Kontrolu
Lautém no Liquiçá

86%
71%

90%
78%

96%
92%

99+%
98%

 

Inan-aman sira no tau-matan na’in sira hatene katka iha 
lei sira kona-ba eskola nian [5204]*

Inan-aman sira no tau-matan na’in sira fiar katak ida 
ne’e importante ba sira atu tulun sira-nia oan hodi halo 
serbisu-ba-uma (SBU/TPC)[5205]*

Inan-aman sira no tau-matan na’in sira ho oan idade 
tinan 6-12 fiar katak importante  ba sira-nia oan sira atu 
atende eskola regularmente [5208e]

Komunikasaun prinsipál relasiona 
ho Indikadór sira

Edukasaun ba 
Labarik sira Hotu

Inan-aman sira fiar katak di’ak atu ko’alia ho labarik 
adolexente sira kona-ba mudansa ne’ebé sira 
esperiénsia iha sira-nia isin-loloon [5216]*

Inan-aman sira fiar katak importante atu ko’lia 
ho labarik adolexente sira kona-ba sesku no/ka 
seksualidade [5217]*

Inan-aman sira simu ona informasaun kona-ba oinsá 
atu ko’alia ho labarik adolexente sira kona-ba seksu no 
seksualidade [5221]

Komunikasaun prinsipál relasiona 
ho Indikadór sira

Asuntu Adolexente sira

84%
71%

32%
27%

Pilotajen
Ermera no Viqueque

Kontrolu
Lautém no Liquiçá

Pilotajen
Ermera no Viqueque

Kontrolu
Lautém no Liquiçá

Tabela 1 indika área sira ne'ebé iha diferensa signifikante entre grupu pilotajen no área kontrolu ba indikadór 
komunikasaun sira. Númeru área sira ne'ebé mak estatistikamente iha diferensa pozitivu ne'ebé indika ona 
entre grupu pilotajen no kontrolu sira no sujere katak parseiru sira hanesan MSSI UNICEF, no sira seluk 
tenke hahú prosesu atu hasa'e eskalaun implementasaun ba programa Hametin-Família ba audiénsia sira 
ne'ebé luan liutan, hahú ho kontrolu munisípiu sira ne'ebé inklui iha estudu ida-ne'e. Rekomendasaun ba 
aspetu espesífiku sira husi programa Hametin-Família tenke konsidera atu halo revizaun ne’ebé aprezenta 
iha relatóriu ne'e.

Tabela 2 aprezenta kontajen ida husi variável ho maneira estatístika ne'ebé hatudu diferensa pozitivu 
signifikante entre grupu pilotajen no kontrolu sira ne'ebé kategoriza tuir koñesimentu, atitude no prátika 
sira. Tabela ne'e ho intensaun atu subliña área programa Hametin-Família ne'ebé bele hetan benefísiu 
husi atensaun durante prosesu revizaun antes hasa'e eskalaun ka implementasaun iha munisípiu foun 
sira. Variavel sira-ne'e laiha relasaun ho koñesimentu, atitude no prátika, maibé preokupsaun sira mak ba 
seguransa ai-han, disponibilidade ba rekursu sira hanesan sabaun no bee ba fase-liman, no seráke inan-
aman sira simu ona informasaun kona-ba aspetu espesífiku kona-ba Hametin-Família ne’ebé la inklui iha 
tabela ida-ne'e. Rekomendasaun sira ne'ebé detallu kona-ba aspetu saida mak espesífiku husi programa 
ne'ebé tenke hetan revizaun no aprezenta  iha relatóriu ne'e no tabela ida-ne'e labele utiliza ba revizaun 
sein konsulta iha relatóriu ne’e.

Tabela 2 aprezenta de’it rezultadu sira husi tinan 2021, no la indika área sira ne'ebé bele akontense ona 
mudansa entre 2015 no 2021, mezmuké mensiona ona iha nota-rodapé. Konkluzaun importante ida-ne'ebé 
relasiona ho rezultadu estudu ne'e katak ba iha variável barak ne’ebé iha ona mudansa signifikativu entre 
2015 no 2021 ne'ebé aprezenta ona iha relatóriu ne’e tomak.

Konkluzaun no Rekomendasaun Área Foku Prinsipál Sanulu

Prátika Jerál kona-ba Hametin-Família
Kualkér rekomendasaun ba prátika jerál sira kona-ba Hametin-Família sei 
bazeia ba rekomendasaun husi área foku 9 sira seluk. Tanba prátika jerál kona-
ba Hametin-Família hetan impaktu husi área foku sira seluk ne'ebé la inklui iha 
estudu kuantitativu. Atu konsidera ida-ne'e, iha mudansa pozitivu ba prátika jerál 
sira ba Hametin-Família ne'ebé inklui estimulasaun sedu, aumenta koñesimentu 
di'ak liu kona-ba protesaun labarik, utiliza ho konsistente liu ba prátika pozitivu, 
no aumenta konsentrasaun liu kona-ba benefísiu edukasaun ba labarik sira. 
Iha espasu ba kreximentu prátika jerál sira kona-ba Hametin-Família hanesan 
nutrisaun, ijiene, sinál sira ne’ebé perigu ba saúde, asuntu adolexente sira no VIP/
VKFLF. Dadus kualitativu kona-ba prátika jerál kona-ba Hametin-Família sei diskuti 
iha relatóriu tomak. Mudansa jerál ba Hametin-Família sei afeitadu pozitivamente 
husi mudansa iha aspetu sira seluk programa ida ne'e nian. 

Estimulasaun Sedu
Rezultadu estudu hatudu katak programa Hametin-Família iha impaktu pozitivu 
ba inan-aman nia KAP relasiona ho estimulasaun sedu no aumenta inan-aman nia 
vontade no abilidade atu envolve iha hahalok estimulasaun sedu. Revizaun ba 
programa Hametin-Família tenke konsidera atitude fó atendimentu/tau-matan ba 
labarik idade-nurak sira ne'ebé aprezenta iha tabela 11, iha tabele ne’e la hatudu 
mudansa signifikativu entre 2015-2021. Área barak ne'ebé mak hatudu sujestaun 
pozitivu katak porsaun husi programa Hametin-Família, enjeral iha impaktu 
dezijente/hakarak entre partisipante sira.

Protesaun Labarik
Iha ona progresu signifikante iha persepsaun kona-ba frekuénsia hahalok abuzu ba 
labarik sira, ne'ebé bele indika katak iha redusaun prevalénsia ba hahalok sira. Iha 
aumentu persentajen hosi inan-aman sira ne'ebé relata katak sira hatene kona-ba 
lei sira protesaun labarik nian, no aumentu iha inan-aman sira ne’ebé relata katak 
la aseita atu husik labarik ida lahó tau-matan tomak ka tau-matan fali husi labarik 
seluk ho idade tinan 10 mai kraik. Maibé, iha área ne'ebé bele hadi’a. Porezemplu, 
persentajen ki'ik liu husi ema ne’ebé relata katak sira simu informasaun kona-ba 
abuzu labarik, katak husi programa Hametin-Família bele fornese buat ruma. 
Bainhira konsidera se mak sira sei vizita ba bainhira sira rona kona-ba abuzu 
labarik, nune’e menus hosi pursentu 30 mak polísia sira no pursentu 54 de'it mak 
ba lideransa komunitáriu sira. Ida ne'e bele indika nivel konfiansa ne'ebé ki'ik ba 

iha governu/ instituisaun sira; maske nune'e mós la temi frekuentamente lider 
tradisionál sira (pursentu 31). Nune’e, presiza halo servisu ba autoridade konfiáves 
sira ne'ebé bele ajuda inan-aman sira rezolve problema sira ne'ebé relasiona ho 
protesaun ba labarik sira husi esplorasaun no abuzu.

Disiplina Pozitivu
Enjeral iha mudansa pozitivu balu ba aproximasaun ne’ebé pozitivu liu ba disiplina 
ne'ebé hatudu ona iha dadus kuantitativu no kualitativu. Revizaun ba programa 
Hametin-Família tenke kontinua foka liu ba maneira sira hodi kapasita inan-aman 
sira atu utiliza aproximasaun pozitivu - liu husi atividade sira hanesan hala’o knaar, 
diskusaun, no servisu kolaborativu sira seluk - atu nune'e inan-aman sira sente 
konfortável liu no komprende sira-nia valór. Oan sira tenke inklui iha diskusaun 
hirak ne’e, nune’e sira sente hola parte iha prosesu harii kapasidade.

Nutrisaun
Rezultadu sira iha área foku nutrisaun nian mak variedade uitoan. Dezafiu balun 
husi programa ne'e bele mosu tanba situasaun tomak ne'ebé relasiona ho 
inseguransa ai-han, ne'ebé melloradu ona durante dezde 2015, nune’e sai nafatin 
dezafiu boot ba família barak. Ida ne'e dezenvolvimentu pozitivu ida-ne'ebé inan-
aman sira hatene atu hahú fó-hahan komplementár iha fulan 6, maibé karik iha 
tempu ne'e mak ai-han ne’ebé fornese iha kualidade nutrisaun ne'ebé ladi'ak, 
nune’e dala ruma susar atu atinje rezultadu dezenvolvimentu nian iha frekuénsia 
ne’ebé boot liu. Tenke konsidera hodi atualiza programa Hametin-Família no 
responde ba kestaun ne'e "iha ne'ebé no oinsá mak inan-aman sira bele hetan 
ai-han nutritivu?” Ida ne’e dalaruma bele iha toos-dapur, ai-horis komersializasaun 
(duké amidu/forai, modo, aifuan sira) no inovasaun sira seluk ne’ebé bele tulun 
hodi prienxe lakuna nutrisaun.

Ijiene
Rezultadu sira kona-ba ijiene variedade uitoan. Maske kuaze ema hotu iha asesu 
ba bee-moos no sabaun hodi fase sira-nia liman, maibé relata katak sira fase-liman 
ne’e iha momentu importante balu de’it, katak ida-ne'e la konsistente iha kazu 
hotu-hotu bainhira sira tenke fase liman duni. Atualizasaun ba programa Hametin-
Família tenke foka ba área rua: ba dahuluk, koñesimentu kona-ba moras no ninia 
kauza sira (jermes no baktéria sira) no daruak, kona-ba benefísiu bainhira fase 
beibeik bebé nia liman hodi mantéin seguru ba sira.

Rejistrasaun Moris
Nivel koñesimentu no atitude pozitivu relasiona ho rejistrasaun moris aas tebes 
entre entrevistadu iha survei ne’e. Revizaun ba Hametin-Família tenke konsidera 
lala’ok sira hodi rezolve obstaklu estruturál sira ba rejistu moris nian. Kuaze inan-
aman sira hotu fiar katak rejistu moris ne’e pozitivu no sira hakarak rejista sira-nia 
oan nia moris: sekarik  sira la konsege ne’e tanba difikuldade ho transporte ka 
problema estruturál sira seluk. Programa Hametin-Família tenke kontinua énfaze 
kona-ba benefísiu sira, maibé mós presiza iha investimentu iha aspetu prestasaun 
servisu sira husi rejistrasaun moris.

Sinál Perigu ba Saúde no Buka Tratamentu
Presiza halo esforsu signifikante hodi bele responde ba inan-aman nia KAP 
relasiona ho sinál perigu ba saúde no buka tratamentu. Porezemplu, inan-aman la 
hatene bainhira mak atu lori oan moras diarreia ba fasilidade saúde. Respondente 
sira parese la hatene kona-ba moras respiratóriu ne’ebé sériu. Uitoan de'it mak 
mensiona kona-ba tratamentu diarea utiliza masin reidratasaun orál (ORS) nu’udar 
aproximasaun ne’ebé ema bele simu ho di'ak no estabelese aproximasaun hodi 
evita deidratasaun no salva labarik sira-nia moris. Ida ne’ebé pior liu mak relasiona 
ho koñesimentu oinsá moras ne’e akontese. Revizaun ba programa Hametin-
Família ne'e mós tenke foka liu ba tulun inan-aman sira atu identifika situasaun 
ne'ebé mak sira tenke lori labarik sira ba fasilidade médiku, liuliu kona-ba problema 
sira respiratóriu nian. Aleinde ne'e, di'ak ba inan-aman sira atu sente fiar-an katak 
sira bele tulun sira-nia oan ne’ebé hetan diarreia hodi fornese solusaun ho oralit no 
mantéin sira-nia prátika atu lori lalais labarik ho diarreia ba klínika. Programa ne'e 
tenke mós fó oportunidade ba inan-aman sira atu aprende kona-ba vetor sira ba 
moras no enfermidade, atu nune'e sira bele komprende di'ak liu tan razaun sira ba 
ijiene di'ak nune'e mós importánsia vizita klínika ne'ebé tuir tempu.

Edukasaun ba Labarik sira hotu
Programa Hametin-Família fornese ona efeitu pozitivu ba inan-aman sira-nia KAP 
ne’ebé relasiona ho edukasaun. Inan-aman sira tulun ho servisu-ba-uma/TPC nian 
dala barak liu agora kompara ho tinan 2015, no númeru boot liu iha área pilotajen 
sira. Dadus kualitativu sujere katak inan-aman sira iha área hotu-hotu apresia 
oportunidade ba edukasaun ne'ebé fó ba sira-nia oan atu muda sira-nia estatutu 
ekonómiku no sosiál, no (pelumenus ho kualitativu) ne'ebé edukasaun ne’ebé 
hanesan ba labarik-feto no labarik-mane sira. Sei iha nafatin buat barak mak tenke 
hala’o iha asuntu jéneru sira ne’ebé iha relasaun ho edukasaun, liu-liu kona-ba 
asuntu infraestrutura eskola sira ne'ebé presiza harii no suporta labarik-feto sira 
hodi atende eskola. Rekomenda mós formasaun kona-ba baze infraestrutura no 
komunikasaun iha edukasaun no eduka no tau-matan ba labarik ho defisiénsia sira.

Asuntu Adolexente sira
Maski indikadór barak iha área foku ne'e pozitivu, maibé iha balun mak tenke foku 
ba revizaun programa Hametin-Família ne’e. Espesifikamente, inan-aman uitoan 
de'it (la to'o pursentu 40%) ne’ebé simu informasaun kona-ba oinsá atu diskute 
mudansa isin-lolon no seksualidade ho sira-nia oan. Sesaun komunitáriu, vizita 
família, ka programa teatru bele inkorpora hamutuk ho tópiku sira-ne'e ho efetivu 
no tulun inan-aman sira buka meius atu halo diskusaun sira ne'ebé la konfortável.

Jéneru no Violénsia 
Problema violénsia kontra feto no labarik sei sériu nafatin iha Timor-Leste, maske 
iha tendénsia pozitivu balu ne'ebé hatudu husi dadus kuantitativu no kualitativu 
sira, tenke iha  esforsu signifikativu hodi hadi’a situasaun no fó influénsia 
idealmente ba ema sira-nia persepsaun kona-ba violénsia iha sosiedade Timor-
Leste. Rekomendasaun sira atu hadi'a programa Hametin-Família nia impaktu 
ba jéneru no violénsia relasiona ho indikadór sira inklui: fornese rekursu boot liu 
hodi rekruta aman no mane sira atu partisipa iha programa Hametin-Família no 
aman sira-nian rede-serbisu, serbisu ho ho lider komunitáriu sira hodi dezenvolve 
sistema ne'ebé forte liu hodi responde ba parseiru intimu no violénsia doméstika, 
no halo-foun fali konsentrasaun ba inkluzaun mane sira iha programa jerál kona-
ba Hametin-Família. Dezeñu quasi-esperimentál ida-ne'e, ho grupu pilotajen no 
kontrolu sira, fornese evidénsia ne'ebé forte nune’e programa Hametin-Família 
iha impaktu importante ba koñesimentu sira-nian, atitude sira, fiar no prátika sira 
iha munisípiu pilotatje sira. Konkluzaun no rekomendasaun sira seluk fornese ona 
iha relatóriu ne'e no bele sai kontribuinte di'ak ba revizaun programa Hametin-
Família.

Rekoñesimenu

Estudu ida-ne'e posivel ho apoiu husi ema balu no organizasaun sira. Estudu ne'e komisiona husi UNICEF 
Timor-Leste no hala'o husi Ba Futuru no Rain Barrel Communications. Kolesaun dadus hala'o husi ekipa 
peskiza kampu husi Universidade National Timor-Leste. Autór sira ho laran-haksolok rekoñese vizaun no 
kompromisu Ministériu Solidariedade Sosiál no Inkluzaun Timor-Leste nian ba ninia asisténsia hodi hala'o 
peskiza no atu kontinua fó apoiu ba programa Hametin-Família iha nasaun laran tomak; Seksaun Protesaun 
Labarik, UNICEF Timor-Leste ho nia apoiu ba projetu ne'e, ho avaliasaun tuir-tempu hodi kontinua hadi'a 
situasaun labarik sira-nian iha Timor-Leste; no UNICEF EAPRO ho asisténsia téknika no garantia kualidade. 
Relatóriu ne'e sei la posivel bainhira laiha vontade husi programa família Bolsa da Mae no membru 
komunidade sira atu partisipa iha estudu no fahe sira-nia esperiénsia no vizasun sira.

